
193 Art South Africa. Vol. 3 (4) – Amanda du Preez

194 Seisoene (Engela van Rooyen) – Annette Jordaan

196 A Gandhi’s Prisoner? The Life of Gandhi’s Son Manilal (Uma Dhupelia-Mesthrie)

Ab(so)lusieLoftus Marais

gisternag het drie karoosusters
(anna, jakoba en sara)
hulle weg vanaf merweville
tot by my slapende lyf gevind
met hulle maer vingers het hulle begin grawe
en my siel uit my linkerneusgat getrek
en is daarmee weg
terug plaas toe
daar het hulle my siel op ’n wasplank geskrop
en dit heelnag in ’n kom jik laat week
met eerstelig het hulle die ding uitgehang
skraal en deurskynend op die wasgoeddraad
(rooikatte het daaraan kom ruik
en ’n geelslang het daaronder deur geseil)
maar voor die eerste treinfluit van die dag
het die susters weer hulle sondagrokke aangetrek
gehaas tot by my bed
en my siel deur my naeltjie teruggeryg

